
[᭒᭘ 28B]

᭒᭘

ᬳᭂᬦ᭄ᬢᭀᬬᬓᬤᬸᬮᬸ᭞ᬳᬢᭂᬧ᭄ᬬᬢᬦ᭄ᬓᬯᬭᬦᬦ᭄᭞ᬦᬾᬩᬾᬥᬯᬦ᭄ᬢᬄᬤᬶᬲᬶᬲᬶ᭞ᬓᬸᬮᬶᬢ᭄ᬧᬮ᭄ᬲᬸ᭞ᬬᬢᬦ᭄ᬢᬢᬲ᭄ᬗᬯᬾᬲᬕ᭄ᬲᬕ᭄᭟ᬓᬾᬢᭀᬚᬢᬶ

ᬲᬂᬫᭂᬢ᭄ᬭᬶᬬ᭞ᬧᬢᬸᬢ᭄ᬢᬶᬭᬸᬲᬋᬂᬲᬫᬶ᭞ᬚᬢᬶᬧᬭᬕᬬᬦ᭄ᬥᬃᬫ᭄ᬫ᭞ᬢ᭄ᬓᭂᬓ᭄ᬗᬫᭀᬂᬩᬸᬥᬶᬳ᭄ᬦᬶᬂ᭞ᬳᬪᬬᬥᬦᬢᬦ᭄ᬫᬭᬶ᭞ᬓᬗ᭄ᬕᬾᬦ᭄ᬲᬥᬦᬧᬓᬸᬓᬸᬄ᭞ᬗᬯᬾᬳᬤᬸᬂ

ᬓᬸᬮᬕᭀᬢ᭄ᬭ᭞ᬳᬚᬓ᭄ᬗᬮᬶᬄᬦᬾᬲᬸᬚᬢᬶ᭞ᬲᬶᬦᬄᬧᬗ᭄ᬕᬸᬄ᭞ᬬᬦ᭄ᬕ᭄ᬫᭂᬢ᭄ᬗᭂᬫᬶᬢ᭄ᬤᬶᬫᬦᬄ᭟ᬩ᭄ᬘᬶᬓ᭄ᬩᬧᬫᬜᬢ᭄ᬯᬬᬂ᭞ᬲᬂᬳᬪᬬᬥᬦᬚᬦᬶ᭞ᬬᬦᬶᬂᬫᬦᬸᬢ᭄ᬲᬫᬸ

ᬲ᭄ᬘᬬ᭞ᬓᬃᬤ᭄ᬥᬶᬦ᭄ᬯᬭᬭᬸᬘᬶᬗᬸᬦᬶ᭞ᬲᬂᬳᬪᬬᬥᬦᬚᬢᬶ᭞ᬢ᭄ᬯᬭᬦᬳᬦ᭄ᬗᬯᬾᬭᬸᬲᬸᬄ᭞ᬯᬦ᭄ᬢᬄᬳᬲᬶᬄᬓᬫᬃᬕ᭄ᬕ᭄ᬬᬂ᭞ᬲᬳᬶᬗᬍᬕᬦᬶᬦ᭄ᬯᬃᬕ᭄ᬕᬶ᭞ᬫᬢᬢᬸᬮᬸᬂ᭞

[᭒᭙ 29A]

ᬳᭂᬦ᭄ᬢᭀᬓᬗ᭄ᬕᬾᬦ᭄ᬫᬲᬥᬦ᭟ᬲᬂᬗᬫᭀᬂᬳᬪᬬᬥᬦ᭞ᬬᬦ᭄ᬩᬦ᭄ᬤᬶᬗᬂᬩᬗᭂᬢ᭄ᬮ᭄ᬯᬶᬄ᭞ᬭᬶᬂᬲᬂᬗᬫᭀᬂᬤᬺᬯ᭄ᬬᬥᬦ᭞ᬓᬾᬢᭀᬓᬲᬶᬦᬳᬂᬘ᭄ᬦᬶᬂ᭞ᬲ

ᬗ᭄ᬓᬦ᭄ᬓᬯᬶᬢᬶᬦ᭄ᬦᬾᬚᬦᬶ᭞ᬳᬪᬬᬥᬦᬤᬸᬮᬸᬄ᭞ᬳᭂᬦ᭄ᬢᭀᬕᬭᬧ᭄ᬬᬧᬱ᭄ᬝᬶᬓ᭞ᬬᬤ᭄ᬬᬦ᭄ᬢᬶᬯᬲ᭄ᬚ᭄ᬭᭀᬦᬶᬂᬳᬸᬭᬶᬧ᭄᭞ᬳ᭄ᬤᬩᬸᬯᬸᬂ᭞ᬗᬭᬧ᭄ᬳᬦᬾᬫᬤᬦ᭄

ᬥᬃᬫ᭄ᬫ᭟ᬯᬶᬭᬾᬄᬲᬸᬩᬓᬲᬶᬦᬳᬂ᭞ᬲᬂᬤᬹᬰᬶᬮᬚ᭄ᬭᭀᬦᬶᬂᬳᬸᬭᬶᬧ᭄᭞ᬚᬢᬶᬧᬯᬓᬦ᭄ᬲᭂᬗ᭄ᬓᬮ᭞ᬢᬦ᭄ᬧᬾᬦ᭄ᬤᬄᬓᬤᬶᬲᬂᬲᬓᬶᬢ᭄᭞ᬦᬸᬚᬸᬓᬤᬾᬰᬦᬾ

ᬕ᭄ᬭᬶᬢ᭄᭞ᬲᬶᬦᬄᬢᬫ᭄ᬩᬦᬾᬢᬦ᭄ᬧᬗ᭄ᬕᬸᬄ᭞ᬦᬾᬧᬗ᭄ᬕᬶᬄᬯᬦ᭄ᬢᬄᬓᬮᬭᬦ᭄᭞ᬲᬓᬶᬢ᭄ᬳᬢᬶᬦ᭄ᬜᬫᬢᬶᬦ᭄ᬤᬶᬄ᭞ᬓᬾᬢᭀᬩᬕᬸᬲ᭄᭞ᬲᬂᬜᬮᬦᬂᬓᬤᬸᬃᬰᬶᬮᬦ᭄᭟

